
					এই পাতাটির মুদ্রণ সংশোধন করা প্রয়োজন। 
বৈকুণ্ঠের উইল V8
বাজিতে লাগিল—বিষয়-সম্পত্তি বড় ভয়ানক জিনিষ ! এবং শুধু সেই জন্যই মা যেন রাগ করিয়া তাহাকে ছাড়িয়া বিনোদের কাছে চিরদিনের জন্য চলিয়া যাইতেছেন। তাহার মনে পড়িল তাহার স্ত্রী মিথ্যা বলে নাই। আজ সারাদিনের মধ্যে মায়ের সহিত তাহার একটা কথাও তা হয় নাই। কাৰ্য্যোপলক্ষে তাহার সুমুখ দিয়া সে দু-তিন বার যাতায়াতও করিয়াছে ; কিন্তু তিনি মুখ তুলিয়াও ত চাহেন নাই। মা চিরদিনই অত্যন্ত অল্পভাষিণী জানিয়া, সে সময়টায় গোকুলের কিছুই মনে হয় নাই বটে, কিন্তু এখন সে সমস্ত ব্যাপারটা ঠিক যেন জলের মতই স্পষ্ট দেখিতে লাগিল। অথচ এই সমস্ত চুপচাপ নীরব বিরুদ্ধতা সহ্য করাও তাহার পক্ষে একেবারে অসম্ভব। সে তৎক্ষণাৎ উঠিয়া মার সহিত মুখোমুখি কলহ করিবার জন্য দ্রুতপদে তাহার ঘরে গিয়া প্ৰবেশ করিল। ঢুকিয়াই বলিল, এমনধারা মুখভার করে কাজকৰ্ম্মের বাড়িতে বসে থাকলে তা চলবে না। মা ।
ভবানী বিস্ময়াপন্ন হইয়া মুখ তুলিয়া চাহিবামাত্রই গোকুল বলিয়া উঠিল, তোমার বীে ত আর মিছে বলে নি যে, বিনোদ বাশ রাশ টাকা নষ্ট করুচে ! বাবা তার বিষয় যদি আমাকে দিয়ে যান, তাতে আমার দোষ কি ? তুমি তার সঙ্গে বোঝাপড় কর গে, আমাদের উপর রাগ করতে পারবে না, उा बल निष्क्रि ।
ভবানী মৰ্ম্মাহত হইয়া ধীরে ধীরে বলিলেন, আমি কারো ওপরে রাগ করি নি গোকুল, কারো সঙ্গে বোঝাপড়া করতে চাই নে।

		 এই পাতা শেষ সম্পাদিত হয়েছে ১২:১৫টার সময়, ১৯ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

